
	     1. ՀՀ ֆինանսների նախարարություն
	07.02.2023թ.

	
	N01/9-1/1908-2023

	Վարդենիս համայնքին գույքային աջակցություն տրամադրելու վերաբերյալ սկզբունքային առարկություններ չունենք։
Միաժամանակ հարկ է նշել, որ Նախագծին կից չեն ներկայացվել հիմնավորումներ նվիրաբերվող գույքի փաստացի չօգտագործվող հանդիսանալու և գույքի նվիրաբերության արդյունքում Ազգային Ժողովի կողմից ընթացիկ տարում կամ առաջիկա բյուջետային գործընթացի շրջանակներում նոր գույքի ձեռքբերման համար լրացուցիչ ֆինանսական միջոցների պահանջի ներկայացման հնարավորության վերաբերյալ։
Ելնելով վերոգրյալից հայտնում ենք, որ Նախագծի վերաբերյալ ամբողջական դիրքորոշում կարող է ներկայացվել համապատասխան տեղեկատվության առկայության պարագայում։
	Ընդունվել է,                                                               ՀՀ ֆինանսների նախարարության                       դիրքորոշումը քննարկելու,                                                      Նախագծի հետագա ընթացքն ապահովելու նպատակով լրացուցիչ հիմնավորում ներկայացնելու համար  Պետական գույքի կառավարման կոմիտեն գրությամբ դիմել է ՀՀ Ազգային ժողովի աշխատակազմ, ի պատասխան որի վերջինս տեղեկացրել է   (գրության պատճենը կցվում է),  որ նվիրաբերվող գույքը ՀՀ ԱԺ կարիքների համար փաստացի համարվում է չօգտագործվող և գույքի նվիրաբերության արդյունքում ՀՀ ԱԺ կողմից ընթացիկ տարում կամ առաջիկա բյուջետային գործընթացների շրջանակներում նոր գույքի ձեռքբերման համար լրացուցիչ ֆինանսական միջոցների պահանջի ներկայացման անհրաժեշտություն չկա։



	      2. ՀՀ Ազգային ժողովի աշխատակազմ
	27.01.2023թ.

	
	N 1/533-2023

	«Գույք նվիրելու մասին» ՀՀ Կառավարության որոշման նախագծի հավելված 2-ում առկա են անհամապատասխանություններ ՀՀ ԱԺ աշխատակազմի կողմից 2023 թվականի հունվարի 16-ի 1/160-2023 գրությամբ ներկայացված գույքի ցանկի հետ։
Մասնավորապես՝ ՀՀ ԱԺ աշխատակազմի կողմից ներկայացված է 56 միավոր գույք, հավելված 2-ում դարձել է 57 միավոր։ Առկա է նաև գույքահամարների և հաշվեկշռային արժեքների տարբերություն։ Ելնելով վերոգրյալից առաջարկում ենք ՀՀ Կառավարության որոշման նախագծում կատարել համապատասխան փոփոխությունը և որպես հավելված ներառել կից ներկայացվող հավելված 2-ը։
ՀՀ Կառավարության որոշման նախագծի վերաբերյալ այլ դիտողություններ և առաջարկություններ չունենք։
	Ընդունվել է,                                                           Նախագծի հավելվածի ցանկում կատարվել է համապատասխան  փոփոխություն։ 

	3. ՀՀ Գեղարքունիքի մարզպետարան
	02.02.2023թ.

	
	N01//0798-2023

	Առաջարկություններ և դիտողություններ չունի

	4. ՀՀ վարչապետի աշխատակազմի իրավաբանական վարչություն
	16.03.2023թ.

	
	N 02/16.32/9048-2023

	Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման նախագիծը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, ըստ որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հարկ է նշել, որ նման լիազորող նորմ պարունակում է «Պետական գույքի կառավարման մասին» օրենքի 22-րդ հոդվածի 4-րդ մասը և 25-րդ հոդվածի 4-րդ մասը:
	Ընդունվել է։ 

